STORD ARBEIDERFORENING LITLABØ





Eit kortfatta oversyn over arbeidsområde og funksjon





Den følgjande artikkelen er henta frå ei særoppgåve skriven ved Stord lærarskule 1979. Forfattarane er Harald Almås og Onar Westerheim. Etter avtale med forfattarane, har ein fått høve til å trykkja avsnittet om Stord Arbeiderforening i Sunnhordland Årbok for 1980. Og vidare på Stord.kommune.no.





Det ville vera vanskeleg å skriva om gruveverksemda på Litlabø, utan å nemna fagrørsla på staden. Stordø Kisgruber var ein industribedrift som sette store krav til dei som arbeidde der. Ikkje berre frå leiing- og eigarinteresser, men arbeidet i seg sjølv var hardt og krevjande. Mesteparten av produksjonsarbeidet var akkordarbeid. Dette skulle få arbeidarane til å yta mest mogeleg, og såleis fremja produksjonen. Men den einskilde arbeidar vart såleis òg sett under eit ganske hardt press. For det første skulle han bringa inn størst mogleg forteneste, til underhald for sin eigen familie, for det andre måtte han arbeida så effektivt at han ikkje øydela akkorden for dei andre han arbeidde saman med.





Forutan at arbeidet var hardt, var arbeidstida lang. 10-12 timar var ikkje uvanleg i åra etter hundreårsskiftet (1900). Spranget mellom dei ulike mannskapskategoriane var stort, sosialt sett. Trakassering av arbeidarar var ikkje uvanleg. Arbeidarane hadde liten innverknad på eigen arbeidssituasjon, og ville dei prøva å endra på forhold dei var misnøgde med, var dei heilt avhengige av bed
